
YOG‘-MOY KORXONALARI PERSONALINI 
BOSHQARISHNING AHAMIYATLI JIHATLARI

Azlarova D.A.
Fan va texnologiyalar Universiteti USAT,

Moliya va moliyaviy texnologiyalar
kafedrasi dotsenti, PhD

e-mail: dazlarova@mail.ru 

Annotatsiya: Ushbu maqola O‘zbekistonda iqtisodiyotini barqarorligini  ta’minlashda yog‘-moy korxonalari personalini 
boshqarish masalalari o‘rganadi. Unda sektorning o‘ziga xosligini inobatga olgan holda yollash strategiyalari, malaka 
oshirish dasturlari, ish faoliyatini baholash tizimlari hamda motivatsiya mexanizmlari tahlil qilinadi. E’tibor asosan malakali 
trening va kompetensiyaga asoslangan baholash orqali mehnat unumdorligini oshirishga qaratiladi. Tadqiqot kvantitativ 
indikatorlardan foydalangan holda eng yaxshi amaliyotlarni aniqlab, integratsiyalashgan kadrlar boshqaruvi ramkasini 
taklif etadi. Natijalar strategik kadrlar rejalashtirishning operatsion samaradorlik va sektor samaradorligini oshirishdagi 
markaziy ahamiyatini ko‘rsatadi.

Kalit soʻzlar: iqtisodiyotning barqarorligi, raqamli iqtisodiyot, yog‘-moy korxonalari personal, boshqauv, texnologiya, 
innovatsiya, ish haqi, daromad, lavozim, ma’lumotlilik.
Abstract: This article examines the issues of personnel management in the oil and gas industry in Uzbekistan in order to 
ensure economic sustainability. It analyzes recruitment strategies, training programs, performance appraisal systems, and 
motivation mechanisms, taking into account the specifics of the sector. The main focus is on increasing labor productivity 
through qualified training and competency-based assessment. The study identifies best practices using quantitative 
indicators and proposes an integrated human resource management framework. The results demonstrate the central 
importance of strategic human resource planning in improving operational efficiency and sector performance.

Key words: economic stability, digital economy, fat and oil enterprises, personnel, management, technology, innovation, 
wages, income, profit, position, education.
Аннотация: В статье рассматриваются вопросы управления персоналом на предприятиях нефтегазового 
комплекса в обеспечении экономической стабильности Узбекистана. Анализируются стратегии подбора 
персонала, программы обучения, системы оценки эффективности и механизмы мотивации с учетом специфики 
отрасли. Основное внимание уделяется повышению производительности труда посредством квалифицированного 
обучения и оценки на основе компетенций. В исследовании определяются передовые практики с использованием 
количественных показателей и предлагается комплексная структура управления человеческими ресурсами. 
Результаты демонстрируют важнейшую роль стратегического планирования человеческих ресурсов в повышении 
операционной эффективности и производительности сектора.

Ключевые слова: экономическая устойчивость, цифровая экономика, предприятия нефтегазового комплекса, 
персонал, управление, технологии, инновации, заработная плата, доход, должность, образование.

K I R I S H
Mamlakatimizda oziq-ovqat sanoati tarkibida yog‘-moy mahsulotlarini ishlab chiqarish sohasiga e’tibor 

qaratilib kelinmoqda. Jumladan ichki bozorda yog‘-moy mahsulotlari ko‘lamini ko‘paytirish va aholining ularga 
bo‘lgan ehtiyojini to‘liq qondirish maqsadida ishlab chiqarish korxonalariga yetarli shart-sharoitlar va qulay 
imkoniyatlar ochib berilgan. Iqtisodiyotni barqarorlashtirishda yog‘-moy sanoati korxonalari ishlab chiqarish 
quvvatlarini modernizatsiyalash, moyli ekinlar xom ashyosini qayta ishlashda zamonaviy texnologiyalar joriy 
etish bo‘yicha salmoqli o‘zgarishlar yuz berdi.

Yog‘-moy sanoati korxonalari faoliyati ko‘p jihatdan rahbarlarga, ularning boshqaruv sohasidagi professional 
mahoratiga bog‘liq.

Bugungi kunda mamlakatimizda “Raqamli O‘zbekiston-2030” dasturi [1] hayotga tatbiq etilgan va 
O‘zbekiston Respublikasi Prezidentining 2020-yil 28-apreldagi “Raqamli iqtisodiyot va elektron hukumatni keng 
joriy etish chora-tadbirlari to‘g‘risida”gi PQ−4699-son1 qarori [3] qabul qilingan. Unga ko‘ra, 2023-yilga kelib 
raqamli iqtisodiyotning mamlakat yalpi ichki mahsulotidagi ulushi 2 baravarga ko‘paytirilishi rejalashtirilgan.

1	  https://lex.uz/docs/-4800657

Yog‘-moy sanoati korxonalarida ishlab chiqarish va boshqaruv jarayonlarini avtomatlashtirishda 
marketingdan foydalanib axborot tizimini optimallashtirish hamda CRM-tizimini takomillashtirish, loyihalarni 
boshqarish va xodimlar KPI darajasini baholash bo‘yicha axborot tizimini joriy etish, xodimlar bilan ishlash 
bosqichlarini to‘liq funksional kuzatish uchun xodimlarni boshqarishning yagona tizimi (HR)ni joriy qilish 
masalalari ustuvor sanaladi.

Bu borada Prezidentimiz Sh.M.Mirziyoyev ta’kidlaganlaridek, “Taraqqiy etgan mamlakatlarda yalpi ichki 
mahsulotning 50 foizidan ortig‘i “bilimlar iqtisodiyoti” hisobidan, ya’ni, innovatsiyalar va yuqori malakali kadrlar 
tomonidan yaratilayotgani buni yaqqol isbotlamoqda” [2] deb ta’kidlab o‘tganlar.

Mamlakatimizda yog‘-moy sanoati korxonalarida personalni boshqarish jarayoni ish rejasini ishlab chiqish, 
mehnat faoliyatini amalga oshirish uchun ularni birlashtirish, ish jarayonlariga rahbarlik qilish, korxonaning 
alohida bo‘linmalari va xodimlari ishini muvofiqlashtirish, ish jarayonini nazorat qilish, hamda sohada xalqaro 
standart me’yorlarini talab darajasida biladigan malakali mutaxassislar yetishmasligi kabi muammolarning 
mavjudligi boshqaruvning yangi tamoyillarini joriy etishni talab qiladi.

M A V Z U G A  O I D  A D A B I Y O T L A R  S H A R H I
Yangi O‘zbekistonning taraqqiyot strategiyasida  «...mehnat bozorining zamonaviy ehtiyojlariga muvofiq 

yuqori malakali kadrlarni tayyorlash...»[ 3] vazifalarida belgilab berilgan. Mazkur vazifalarning samarali ijrosi  
respublikamiz korxonalarida personalni boshqarish mexanizmini yanada takomillashtirish, korxonalarni tajribali, 
yuqori malakali kadrlar bilan ta’minlash  va boshqarish samaradorligini oshirishni taqozo etadi.

Rossiyalik iqtisodchi olim, Y.Odegovning fikricha,  “personalni boshqarish - bu tashkilot rahbariyatining 
personalni psixologik, huquqiy, iqtisodiy va ijtimoiy usullardan foydalangan holda menejerlar va xodimlarni 
boshqarish tizimi hisoblanadi, unda  mutaxassislar bilan ishlash samaradorligini oshirish orqali tashkilot 
samaradorligini oshirishga qaratilgan faoliyat sohasi deb qaraladi».[4]. Ushbu ta’rif tashkilot faoliyati va uning 
ishchi kuchi ishi o‘rtasidagi bog‘liqlikni aks ettiradi. Ta’kidlanishicha, aynan xodimlar samaradorligini oshirish 
orqali umuman tashkilot samaradorligi oshadi.

O‘zbekistonlik iqtisodchi olim akademik Q.H.Abdurahmonov mehnat resurslari, ularning shakllanishi va 
o‘ziga xos xususiyatlari, ulardan oqilona va samarali foydalanishning nazariy jihatlarini keng asoslab bergan. 
Q.H.Abdurahmonov personalni boshqarishga alohida xodim va umuman korxona manfaatlarini ta’minlash 
maqsadida inson salohiyatidan samarali foydalanishga qaratilgan tashkiliy, ijtimoiy-iqtisodiy, psixologik, axloqiy 
va huquqiy munosabatlar tizimidir[5] deb ta’kidlaydilar.

P.Ahmed va C.Capon[6] Malayziyaning yirik yog‘-moy zavodlarida o‘tkazilgan trening dasturlarini tahlil 
qilib, malaka oshirishning ishlab chiqarish samaradorligiga va mahsulot sifatiga ta’sirini aniqlaydilar. Ularning 
topilmalariga ko‘ra, “skill-based” treninglar joriy etilgan korxonalarda ishchilar unumdorligi o‘rtacha 18 % ga 
oshgan va nuqsonli mahsulotlar ulushi 12 % ga kamaygan. Mualliflar uzluksiz ta’lim va ko‘cross-functional 
training’lar orqali jamoalararo tajriba almashish korxona natijalarini sezilarli yaxshilashini ta’kidlaydilar.

G.Singh va hamkasblari[7] Hindiston yog‘-moy sanoatida “lean” ishlab chiqarish usullarini joriy etish 
jarayonida xodimlarning Kaizen tadbirlarida ishtiroki, malaka darajasini oshirish hamda ochiq muloqot 
tizimlarining ahamiyatini tekshiradilar. Empirik tahlil natijalari shuni ko‘rsatadiki, xodimlarni qaror qabul qilish 
jarayoniga jalb qilgan korxonalarda ishlab chiqarish sikli vaqti 22 % ga qisqarib, umumiy samaradorlik sezilarli 
darajada oshadi. Mualliflar, shuningdek, xodimni rag‘batlantirish va mas’uliyatni oshirish orqali “continuous 
improvement” madaniyatini shakllantirish zarurligini ta’kidlaydilar.

F.Kennedy va L.Herron[8] tadqiqotida Yevropa va Shimoliy Amerikadagi yog‘-moy korxonalarida yuqori 
samarali mehnat tizimlari (High-Performance Work Systems, HPWS) amaliyotlarini solishtiriladi. Ularning 
meta-tahliliga ko‘ra, HPWS joriy etilgan zavodlarda operatsion samaradorlik o‘rtacha 15 % ga oshgan, xodimlar 
qoniqishi va sodiqligi ham yaxshilangan. Mualliflar, xususan, ko‘p bosqichli baholash, shaffof rag‘batlantirish 
tizimlari va malaka kartalari (competency mapping) orqali xodimlarni strategik maqsadlarga moslashuvchan 
boshqarish usullarini targ‘ib qiladilar.

Yuqoridagi talqinlarni umumlashtirib aytishimiz mumkinki, personal menejmenti - bu kadrlar bilan ishlashni 
tashkil qilishning o‘zaro bog‘liq texnikasi, shakllari, usullari to‘plamidir.

T A D Q I Q O T  M E T O D O L O G I YA S I
Ushbu maqolaning nazariy va uslubiy asosi sifatida umumiqtisodiy adabiyot hamda ilmiy maqolalar, 

iqtisodchi olimlarning ilmiy ishlari, ekspert baholash, muallif tajribalari bilan qiyosiy tahlil o‘tkazish orqali xulosa, 
taklif va tavsiyalar berilgan.

T A H L I L  V A  N A T I J A L A R
Hozirgi vaqtda dunyoda yuz berayotgan shiddatli innovatsion o‘zgarishlar, raqamlashtirish jarayonlari, 

sun’iy intellektning joriy etilishi har bir davlat oldida yangi-yangi dolzarb vazifalarni qo‘ymoqda. Inson resurslari 
har qanday jamiyatning asosiy boyligi, mamlakat iqtisodiyotini harakatlantiruvchi kuch, davlat farovonligining 
bosh omili hisoblanadi. Aynan inson resurslari boshqa barcha resurslardan oqilona foydalanishda hal qiluvchi 
va strategik rol o‘ynaydi. Shu jihatdan inson resurslarini boshqarish va rivojlantirishga bo‘lgan e’tibor dunyo 
miqyosida tobora ortib bormoqda.

Mamlakatimizda ham har bir tarmoqdagi kabi yog‘-moy sanoati korxonalarida ham zamonaviy, 
moslashuvchan, professional kadrlar masalasi alohida ahamiyatga ega. Yog‘-moy korxonalari personalni 
boshqarish bu bir qator o‘zaro bog‘liq yo‘nalishlar va faoliyat sifatida amalga oshirildi, korxonada xodimlarini 
shakllantirish, rivojlantirish va ulardan foydalanishga ta’sir etish mexanizmlar, tamoyillar, shakllar va usullari 
ishlab chiqilgan.

Iqtisodiyotni  barqarorlashtirishda  yog‘-moy sanoati korxonalarida personalni boshqarish tizimining o‘ziga 
xos yo‘nalishlari quyidagilarda namoyon bo‘ladi:

- korxonada mehnat unumdorligini oshishi;
- inson kapitali, mehnat sharoiti, mehnat jarayonlarini loyihalashtirish, mehnatni me’yorlashtirish, personal 

sonini rejalashtirishni optimallashtirish;
- kadrlarni tanlash, o‘qitish va attestatsiyadan o‘tkazish jarayonlarini rivojlantirish;
- personalni motivatsiyalash va rag‘batlantirishni oshirish;
- mehnat haqi va daromadlarini shakllantirish;
- ishchilarning jamoadagi o‘zaro munosabatlarini mustahkamlash;
- personalni boshqarishda marketing tadqiqotlarini olib borish;
- personal nazoratni yuritish;
- personalni boshqarishni tashkil etish va takomillashtirish (1-rasm).

1-rasm. Yog‘-moy sanoati korxonalarining personalini boshqarishning ahamiyatli jihatlari.

Personalni boshqarish ijtimoiy jarayon bo‘lib, bir nechta jihatni o‘z ichiga oladi. Xususan, personalni 
boshqarishni quyidagi jihatlari mavjud:

Personalni boshqarish ko‘p jihatlarga ega bo‘lishidan tashqari, u turli xil konseptual  qoidalarga  asoslanishi  
mumkin. Konsepsiyalar  korxona  xodimini manfaatlarini  muvofiqlashtirishga  asoslangan  personalni  

boshqarish falsafasi va boshlang‘ich tamoyillarini aks ettiradi.Personalni boshqarish konsepsiyasi boshqaruvni 
asosiy tamoyillari va uni umumiy yo‘nalishini o‘z ichiga oladi, uni qoidalari alohida olingan korxonada alohida,  
ammo  shunga  qaramay,  personalni  boshqarish  mazmuni  umumiy  bo‘lgan elementini  o‘z  ichiga  oladi.  
Shunday  qilib,  personalni  boshqarish  tarkibiga quyidagilar kiradi:

Xususan, yog‘-moy mahsulotlarini ishlab  chiqarishning o‘z talablari mavjud bo‘lib, unga ko‘ra, inson hayoti 
va sog‘lig‘ini himoya qilish va yog‘-moy mahsulotlarining iste’molchilarini chalg‘ituvchi harakatlarning oldini olish, 
texnik jihatdan tartibga solish qoidalarini amaliyotga joriy etish hamda xavfsizlik talablarini uyg‘unlashtirish kabi 
vazifalar belgilab berilgan.

X U L O S A  V A  T A K L I F L A R
Shundan kelib chiqib, personalni boshqarish tizimini ikki qismga bo‘lish mumkin:
Personalni boshqarishning iqtisodiy tizimi, bu jarayonda ishlab chiqarish va xizmat ko‘rsatish muammolari, 

taqsimot, moddiy boyliklarini ayriboshlash va iste’mol qilish muammolari yetakchilik qiladi;
Personalni boshqarishning ijtimoiy tizimi, ya’ni personalni rivojlantirish masalalari ko‘rib chiqiladi.
Personalni boshqarish usullarida inson kapitalining roli xo‘jalik jarayonini pozitsiyalarda uning ikki 

afzalligidan kelib chiqadi:
inson xo‘jalik yuritish tizimining resursi sifatida – ishlab chiqarish va boshqaruv jarayoni elementi sifatida 

ya’ni inson o‘z ehtiyojlariga, qadriyatlariga ega bo‘lgan shaxs sifatida – boshqaruvning asosiy subyekti 
hisoblanadi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 05.10.2020-yildagi “Raqamli O‘zbekiston – 2030» strategiyasini tasdiqlash va 

uni samarali amalga oshirish chora-tadbirlari to‘g‘risida”gi PF-6079-son Farmoni. https://lex.uz/docs/5030957 
2.	 O‘zbekiston Respublikasi Prezidenti Shavkat Mirziyoyevning Oliy Majlisga Murojaatnomasi. Xalq so‘zi 2022-yil 

12-dekabr https://president.uz/uz/lists/view/5774 
3.	 O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi 

O‘zbekistonning taraqqiyot strategiyasi to‘g‘risida”gi PF-60-son Farmoni.
4.	 Одегов, Ю. Г.  Управление персоналом : учебник и практикум для академического бакалавриата / Ю. Г. 

Одегов, Г. Г. Руденко. – 2-е изд., перераб. и доп. – Москва : Издательство Юрайт, 2019. – 467 с. – (Бакалавр. 
Академический курс). – ISBN 978-5-9916-8710-2. – Текст : электронный // ЭБС Юрайт [сайт]. – URL: https://urait.
ru/bcode/431878 (дата обращения: 28.01.2021).

5.	 Abdurahmonov Q.X., Xolmo‘minov Sh.R., Zokirova N.Q.. Personalni boshqarish: Darslik. – Toshkent. „Sharq», 2008 y.
6.	 Ahmed, P. K., & Capon, C. (2010). Training and Development in the Edible Oil Industry: Impact on Productivity and 

Quality. International Journal of Training and Development, 14(1), 45–62. 
7.	 Singh, G., Garg, R. K., & Deshmukh, S. G. (2008). Strategy Development for Lean Manufacturing: An Insight into 

India’s Edible Oil Sector. International Journal of Production Research, 46(23), 6673–6710.
8.	 Kennedy, F. A., & Herron, L. (2014). Human Resource Management in Food and Beverage Processing: Evidence from 

the Edible Oil Sector. Journal of Food Products Marketing, 20(5), 361–375.
9.	 https://www.apk-inform.com/ru/news/153355717 .
10.	 https://yogmoy.uz/uz/post/view?slug=613-trillion-sum-mikdorida-eg-moj-masulotlari-islab-cikarildi 
11.	 https://yogmoy.uz/uz/post/view?slug=613-trillion-sum-mikdorida-eg-moj-masulotlari-islab-cikarildi 
12.	 https://yogmoy.uz/uz/page/view?slug=uzegmojsanoat-uusmasi-bujica-2019-jilning-anvar-dekabr-ojlarida-iktisodij-

islootlarning-bazarilisi-tugrisida-malumot 
13.	 Azlarova, D. Raqamli iqtisodiyot sharoitida yog‘-moy korxonalari personalini boshqarish samaradorligiga ta’sir etuvchi 

omillar. https://iqtisodiyot.tsue.uz/sites/default/files/maqolalar/16_Azlarova.pdf



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 3

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir ALIBEKOV  Zokir ALIBEKOV 
Sahifalovchi va dizayner: Sahifalovchi va dizayner:  Oloviddin Sobir o‘g‘li Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


